
Símun Pauli Jacobsen
Kjak síða 12

Útróður 
í Vest­
manna­
sundi

Tíðindi síða 9

Trappu­
gildi í 
Vágsbotni

Leygardagin var um síðir koyrandi 
um Sandá úr Havnini út á Argir í 
tveimum støðum, tá nýggja brúgv­
in varð tikin í nýtslu.

Hetta er ein verkætlan, sum 
leingi hevur verið bíðað eftir, 
og sum fer at bøta munandi um 
ferðsluviðurskiftini millum Argir og 
Havnina. Serliga ringt hevur skilið 
verið í Dr. Dahlsgøtu, sum hevur 
verið einasta sambindingarlið mill­
um býarpartanar.

Hetta er fjórða brúgvin, sum er 
bygd til ferðsluna millum Argir og 
Havnina, síðani fyrsti argjamað­
urin, Andras Mortansson, bygdi 
fyrstu brúnna, sum stóð liðug í 1835. 
Tann brúgvin sæst enn niðan fyri 

Spinnaríið í Sandá.
Ætlanin við ringvegunum 

kring Havnina og innkoyringina 
til Havnina hevur elvt til nógv 
høvuðbrýggj. Ytri ringvegurin er 
steðgaður upp á Vatnaskørðum, 
og trupult verður at finna semju 
millum land og kommunum um, 
hvussu hendan verkætlan kann 
gerast liðug.

Landsstýrismaðurin í innlendis­
málum hevur boðað frá, at hann vil 
hava tað arbeiðið gjørt liðugt, sum 
er byrjað, so longu gjørdu íløgurnar 
koma til nyttu.

Tað er sjálvandi gott, at lands­
stýrismaðurin hevur ta fatan. Men 
her áttu partarnir at sett seg saman, 

so en eindalig loysn kann finnast. 
Tá Eysturoyartunnilin er komin 

í gjøgnum, fer ferðslan at vaksa enn 
meira – serliga í Hoyvík og Hoydøl­
um. Ætlanin við nýggja innkoyr­
ingarvegnum var júst at binda sam­
an vesturbýin og Argir við Hoyvík, 
soleiðis at øll ferðslan ikki nýtist 
at fara ígjøgnum Hoydalar og mið­
býin, men kann beinast til ymsu 
býarpartarnar út frá Ringvegnum.

Einki bendir tó á, at nøkur loysn 
verður funnin á hesum øki, áðrenn 
Eysturoyartunnilin verður liðugur 
– og tað tykist eisini lættari hjá al­
menna tunnilsfelagnum at koma 
ígjøgnum við sínum ynskjum, enn 
hjá Tórshavnar kommunu.

Nýggja farleiðin millum Argir 
og Havnina fer helst at vísa okkum, 
hvussu vit kunnu flyta ferðsluna 
frá viðkvæma økinum við Sanda­

gerð og Landssjúkrahúsið niðan á 
Ringvegin..

Tað hevur sjálvandi alstóran 
týdning, at slíkar verkætlanir verða 
gjørdar við skili, tí tær skulu halda 
í  mong ár. Men fyri tað um fólk 
eru ósamd, so má bera til at skera 
ígjøgnum soleiðis, at tann skila­
besta loysnin kann finnast, heldur 
enn at vegir og brýr standa í hálv­
um gekki, sum skilið er á Vatna­
skørðum.

Nýggjar farleiðir

Erhard Jacobsen: Eg siti 
beint nú og lurti eftir And­
øvsløtuni hjá R7. Sovítt eg 
dugi at síggja, so heldur 
henda sendingin seg innan 
fyri lógarinnar karm.

Sendingin byggir á ella 
stuðlar polariseringini í 
samfelagnum. Tey óndu 
eru orkudroymararnir, fisk­
ifrøðingar, muslimar, al­
menna kringvarpið, humm­
araveiðumenn (sum vilja 
forða alingini og tjena lúsa 
80.000 kr. um árið til sam­
felagið), tey, sum friða ella 
vilja verja umhvørvið og Ob­

ama forseti. Ofrini eru tey 
kristnu, tey, sum noyðast at 
gjalda kringvarpsgjald, tey, 
sum skapa arbeiðsplássini 
og virðini og tað, sum vit øll 
liva av.

Stuttlig sending kortini, 
ongir kritiskir spurningar 
og skemtiligt, at eitt av 
løgunum, Breckmann 
redaktørur valdi at spæla, 
var This land is your land 
– eitt populistiskt lag, sum 
tey vinstrasinnaðu plagdu 
at syngja, men sum nú er 
slagsangur hjá smámanni­
num og plágaðu stórkapital­

istunum.
Tað minnir ikki sørt um 

Tulipanærina, at Havnin 
hevði verið eitt paradís bæði 
fyri lomb og ær, um bara 
eingin Arni var. Tað ber til 
her at seta Føroyar inn fyri 
Havnina og almenna kring­
varpið inn fyri Arna.

Fjálgt at hoyra, at Bakka­
frost vil vinna bæði til 
samfelagið, her teir nú 
einaferð eru, og til parta­
eigararnar. Og tað rokni eg 
við passar, men tað kann al­
menna kringvarpið kanska 
fara at kanna.

Kirkjugarður talgildur

Nú er at loysa málið um 
innkoyringarvegin til Havnar

Útlendsk vápnaprógv eiga 
at verða góðkend í Føroy­
um.

Tað heldur Ferðavinnu­
felagið.

Í løtuni verður arbeitt 
við at seta eina skipan í 
gildi, har tey, brúka byrsu 
í Føroyum, skulu á fáa 
vápnaprógv. Tey, sum eru 
fødd nýggjársdag 1986, ella 
seinni, skulu eisini á skeið, 
áðrenn tey kunnu fáa 
prógv.

Men samstundis er ætl­
anin at seta eina skipan í 
verk, at fólk, sum koma utt­
anlands, og sum hava út­
lendskt vápnaprógv, skulu 
kunna søkja Umhvørvis­
stovuna um at fáa eitt før­

oyskt gestavápnaprógv, 
sum er galdandi í tríggjar 
mánaðir.

Men Ferðavinnufelagið 
heldur, at hetta er óneyðuga 
tvørligt.

Tey halda, at Umhvørv­
isstovan eigur at undangóð­
kenna vápnaprógv úr teim­
um londum, haðani vit fáa 
flest ferðafólk, soleiðis at 
tey ikki hava fyri neyðini at 
søkja um gestavápnaprógv, 
hava tey annars vápna­
prógv frá sínum heimlandi.

G e s t av á p n a p r ó g v i ð 
kann so  verða brúkt í teim­
um førum, har eitt eitt út­
lendskt vápnatrygdarskeið 
ikki er undangóðkent, held­
ur Ferðavinnufelagið.

Útlendsk vápna­
prógv góðkennast

Lisið á

Nú ber til at reika á neti­
num og leita eftir grøvum 
í kirkjugørðunum undir 
Svínaryggi og undir Heyg­
num Mikla í Havn.

Tórshavnar kommuna 
hevur gjørt eina skipan, har 
tú á internetinum kanst 
leita upp á persónar, og har 
tú kanst trýst á gravirnar 
og síggja, hvør er grivin. Har 
ber eisini til at síggja, hvørar 
gravir eru umbidnar og 
hvørjar eru tøkar.

Slóðin til síðurin er http://
tk.kort.fo/gravir/

Á síðuni er eisini veg­
leiðing um, hvussu tú nýtir 

skipanina.


